                                                                                    

 ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ԴԱՏԱՎԱՐՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ

Հոդված 1. Հայաստանի Հանրապետության 1998 թվականի հուլիսի 1-ի քրեական դատավարության օրենսգրքի (այսուհետ` Օրենսգիրք) 55-րդ հոդվածի 4-րդ մասի 22-րդ կետում՝
1) «բացառությամբ» բառից հետո «կալանքի» բառը փոխել «կալանքն ընտրելու» բառերով, 
2) «այն մեղադրյալին, որի կալանքի տակ պահելու ժամկետը լրացել է» բառերը փոխել «մեղադրյալին» բառով:

Հոդված 2. Օրենսգրքի 57-րդ հոդվածի 2-րդ մասը լրացնել հետևյալ բովանդակությամբ նոր 21-րդ կետով.
«21) իր լիազորությունների շրջանակում իրականացնում է դեպքի վայրի պահպանություն, որի կանոնները սահմանում է Հայաստանի Հանրապետության կառավարությունը.»:

Հոդված 3. Օրենսգրքի 151-րդ հոդվածում՝
1) 3-րդ մասի 1-ին պարբերությունում «դատախազի» բառից հետո լրացնել «կամ քննիչի» բառերը.
2) 3-րդ մասի 2-րդ պարբերությունն ուժը կորցրած ճանաչել.
3) 4-րդ մասում լրացնել հետևյալ բովանդակությամբ նոր երկրորդ, երրորդ և չորրորդ  պարբերություններ.
 «Սույն օրենսգրքի 142-րդ հոդվածի 1-ին մասի 3-րդ կետով նախատեսված դեպքում քննիչը կալանավորումը որպես խափանման միջոց վերացնելու կամ փոփոխելու մասին որոշումը 24 ժամվա ընթացքում ուղարկում է դատախազին` որոշման օրինականությունը ստուգելու նպատակով:
Եթե կալանավորումը որպես խափանման միջոց վերացնելու կամ փոփոխելու մասին քննիչի կայացրած որոշումը ստանալու պահից դատախազը 24 ժամվա ընթացքում այն չի վերացնում, ապա որոշումը մտնում է օրինական ուժի մեջ:
Օրինական ուժի մեջ մտած որոշման պատճենը քննիչը ուղարկում է կալանավորվածներին պահելու վայրի վարչակազմին:»: 


Հոդված 4. Uույն oրենքն ուժի մեջ է մտնում պաշտոնական հրապարակման օրվան հաջորդող տաuներորդ oրը: 

